
Համաձայն Հայաստանի Հանրապետության քաղաքացիական օրենսգրքի 605-րդ հոդվածի, «Պետական կառավարչական հիմնարկների մասին» Հայաստանի Հանրապետության օրենքի 4-րդ հոդվածի և «Պետական ոչ առևտրային կազմակերպությունների մասին» Հայաստանի Հանրապետության օրենքի 5-րդ հոդվածի` Հայաստանի Հանրապետության կառավարությունը որոշում է.
1. Հայաստանի Հանրապետության աշխատանքի և սոցիալական հարցերի նախարարության ենթակայության «Երեխայի և ընտանիքի աջակցության կենտրոն» պետական ոչ առևտրային կազմակերպությանն ամրացված` Երևան քաղաքի Նուբարաշենի վարչական շրջանի Չնքուշի 14 հասցեում գտնվող նախկին ննջարանային մասնաշենքի «Ա» մասից 650.9 քառ.մետր (1-ին հարկից 236.93 քառ. մետր, 2-րդ հարկն ամբողջությամբ` 266.03 քառ.մետր և 3-րդ հարկի աստիճանավանդակին հարող մասից 147.94 քառ. մետր) և 14,705,100.0 ՀՀ դրամ մնացորդային հաշվեկշռային արժեքով շենքային տարածքը, մասնաշենքի հարող 1684.0 քառ. մետր հողատարածքը, նշված հողատարածքում առկա՝ 476.0 քառ.մետր մակերեսով սպորտային հրապարակը և յուրաքանչյուրը 10.5 քառ.մետր մակերեսով երկու հատ զրուցարան-տաղավարները՝ առանց հաշվեկշռային արժեքների,  նշված հողատարածքը եզրափակող 96.3 գծամետր երկարությամբ և 7,109.0 ՀՀ դրամ մնացորդային արժեքով բետոնե ցանկապատը, հետ վերցնել և նվիրաբերել Երևանի համայնքին՝ Երևանի քաղաքապետարանի աշխատակազմի Նուբարաշենի վարչական շրջանի աշխատակազմի կողմից մանկապարտեզ կազմակերպելու նպատակով:

2. Առաջարկել Երևանի քաղաքապետին` 

1) սույն որոշումն ուժի մեջ մտնելուց հետո մեկամսյա ժամկետում ապահովել սույն որոշման մեջ նշված շենքային տարածքների, մասնաշենքին կից հողատարածքի և դրանում առկա շինությունների առանձնացման համար անհրաժեշտ չափագրման և դրանց՝ որպես առանձին միավորի գրանցման աշխատանքների իրականացումը` դրանք իրականացնելով Երևանի համայնքի միջոցների հաշվին.

2) սույն կետի 1-ին ենթակետում նշված աշխատանքների ավարտից հետո՝ մեկամսյա ժամկետում Հայաստանի Հանրապետության աշխատանքի և սոցիալական հարցերի նախարարի հետ համատեղ` սահմանված կարգով ապահովել սույն որոշման 1-ին կետում նշված անշարժ գույքի հանձնման-ընդունման աշխատանքների կատարումը, նվիրաբերության պայմանագրի կնքումը, նոտարական վավերացումը և գույքային իրավունքների պետական գրանցումը՝ այն իրականացնելով Երևանի համայնքի միջոցների հաշվին:

ՀՀ աշխատանքի և սոցիալական հարցերի նախարար Արտեմ Ասատրյան
ՀԻՄՆԱՎՈՐՈՒՄ
«Երևանի համայնքին գույք նվիրաբերելու մասին» Հայաստանի Հանրապետության կառավարության որոշման նախագծի ընդունման
            Անհրաժեշտությունը
«Երևանի համայնքին գույք նվիրաբերելու մասին» Հայաստանի Հանրապետության կառավարության որոշման նախագիծը մշակվել է Հայաստանի Հանրապետության քաղաքացիական օրենսգրքի 605-րդ, «Տեղական ինքնակառավարման մասին» Հայաստանի Հանրապետության օրենքի 48-րդ, «Պետական կառավարչական հիմնարկների մասին» Հայաստանի Հանրապետության օրենքի 4-րդ և «Պետական ոչ առևտրային կազմակերպությունների մասին» Հայաստանի Հանրապետության օրենքի 5-րդ հոդվածներին համապատասխան:
Երևան քաղաքի Նուբարաշեն վարչական շրջանի միջնորդությամբ՝ Հայաստանի Հանրապետության աշխատանքի և սոցիալական հարցերի նախարարին է դիմել Երևանի քաղաքապետը (գրությունները կցվում են)՝ Հայաստանի Հանրապետության աշխատանքի և սոցիալական հարցերի նախարարության /այսուհետ` նախարարություն/ ենթակայությանը հանձնված <<Երեխայի և ընտանիքի աջակցության կենտրոն>> պետական ոչ առևտրային կազմակերպության ազատ մասնաշենքը Նուբարաշեն վարչական շրջանին տրամադրելու հարցով՝ նոր մանկապարտեզ հիմնելու նպատակով:

Մյուս կողմից, Հայաստանի Հանրապետության կառավարության 2016 թվականի օգոստոսի 11-ի N 831-Ն որոշմամբ՝ նախարարության ենթակայությանը հանձնված նախկին <<Երևանի երեխաների խնամքի և պաշտպանության N 2 գիշերօթիկ հաստատություն>> պետական ոչ առևտրային կազմակերպությունը վերանվանվել է <<Երեխայի և ընտանիքի աջակցության կենտրոն>> պետական ոչ առևտրային կազմակերպության (այսուհետ՝ կազմակերպություն): Ըստ էության, որոշման ընդունման արդյունքում շուրջօրյա խնամք իրականացնող կազմակերպությունը վերափոխվել է ցերեկային ծառայությունների մատուցման կազմակերպության, ինչի արդյունքում նախկին ննջարանային մասնաշենքի <<Ա>> մասում առաջացել են ազատ տարածքներ:

Նոր մանկապարտեզ հիմնելու նպատակով Երևանի քաղաքապետի առաջարկությունը նախարարությունը համարում է համահունչ կազմակերպության կողմից մատուցվող ծառայությունների բնույթին և գտնում է, որ մանկապարտեզի գործունեությունը կարելի է դիտարկել որպես մեկ համալիր գործունեություն՝ կազմակերպության գործունեության հետ:

Վերոգրյալով պայմանավորված, անհրաժեշտություն է առաջացել կազմակերպության նախկին ննջարանային մասնաշենքի <<Ա>> հատվածից համապատասխան տարածք նվիրաբերել Երևանի համայնքին՝ վերջինիս կողմից այն Նուբարաշեն համայնքին տրամադրելու և նոր մանկապարտեզ հիմնելու պայմանով:

Ընթացիկ իրավիճակը և խնդիրները
Վերանվանման արդյունքում՝ նախատեսվել է կազմակերպության կանոնադրությամբ նախատեսված գործառույթները ամբողջությամբ իրականացնել նախկին ննջարանային մասնաշենքի <<Բ>> մասում և վարչական շենքում:

Միաժամանկ, ըստ Երևան քաղաքի Նուբարաշեն վարչական շրջանի աշխատակազմի տրամադրած տեղեկատվության՝ վարչական շրջանում գործում է միայն <<Երևանի թիվ 125 մանկապարտեզ>> ՀՈԱԿ-ը, ինչի հետևանքով 2016 թվականի ընթացքում հերթագրման մեջ գտնվող շուրջ 345 երեխա զրկվել են մանկապարտեզ հաճախելու հնարավորությունից:

Խնդրի լուծման համար սույն որոշման նախագծով առաջարկվում է համապատասխան տարածք տրամադրել Նուբարաժեն վարչական շրջանում երկրորդ մանկապարտեզը կազմակերպելու համար:

Տվյալ բնագավառում իրականացվող քաղաքականությունը
Նպատակ է հետապնդվում ապահովել սոցիալական պաշտպանության ոլորտում կարիք ունեցող ընտանիքներին համապատասխան ծառայությունների մատուցումը:

Կարգավորման նպատակը և բնույթը
Սույն որոշման նախագծով առաջարկվում է`

Կազմակերպությանն ամրացված` Երևան քաղաքի Նուբարաշենի վարչական տարածքի Չնքուշի 14 հասցեում գտնվող նախկին ննջարանային մասնաշենքի «Ա» մասից 650.9 քառ.մետր շենքային տարածքը, մասնաշենքի հարող 1684 քառ. մետր հողատարածքը, նշված հողատարածքում առկա՝ 476 քառ.մետր մակերեսով սպորտային հրապարակը և յուրաքանչյուրը 10.5 քառ.մետր մակերեսով երկու հատ զրուցարան-տաղավարները, նշված հողատարածքը եզրափակող 96.3 գծամետր երկարությամբ բետոնե ցանկապատը նվիրաբերել Երևանի համայնքին՝ Երևանի քաղաքապետարանի աշխատակազմի Նուբարաշենի վարչական շրջանի աշխատակազմի կողմից մանկապարտեզ կազմակերպելու նպատակով:

Նախագծի մշակման գործընթացում ներգրավված ինստիտուտները և անձինք
Սույն որոշման նախագծի մշակման գործընթացում ներգրավվել են նախարարության աշխատակազի և կազմակերպության համապատասխան մասնագետները:

Ակնկալվող արդյունքը
Որոշման ընդունման դեպքում կլուծվի Երևան քաղաքի Նուբարաշեն վարչական շրջանում մանկապարտեզի ծառայություններից օգտվելու կարիք ունեցող ընտանիքների խնդիրը և այն կնպաստի մանկապարտեզ և կազմակերպություն հաճախող երեխաների ինտեգրման գործընթացին:
Տ Ե Ղ Ե Կ Ա Ն Ք
«Երևանի համայնքին գույք նվիրաբերելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի ծախսերի և եկամուտների մասերում էական ավելացման կամ նվազեցման բացակայության մասին
«Երևանի համայնքին գույք նվիրաբերելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի ծախսերի և եկամուտների մասերում ավելացումներ և նվազեցումներ չեն սպասվում:

Տ Ե Ղ Ե Կ Ա Ն Ք
«Երևանի համայնքին գույք նվիրաբերելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության բացակայության մասին
«Երևանի համայնքին գույք նվիրաբերելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:
ՏԵՂԵԿԱՆՔ – ԱՄՓՈՓԱԹԵՐԹ

«Երևանի համայնքին գույք նվիրաբերելու մասին» ՀՀ Կառավարության որոշման նախագծի վերաբերյալ ՀՀ ֆինանսների և ՀՀ արդարադատության նախարարների, ՀՀ կառավարությանն առընթեր պետական գույքի կառավարման վարչության պետի, Երևանի քաղաքապետի առարկությունների և առաջարկությունների մասին
	
	Առարկության, առաջարկության հեղինակը (գրության ամսաթիվը և համարը)
	Առարկության, առաջարկության բովանդակությունը
	Եզրակացությունը

	ՀՀ ֆինանսների նախարար                    (2017թ. հունվարի  16-ի N 01/11-1/395-17)
	     Տեղեկացնում ենք, որ ՀՀ ֆինանսների նախարարությունն ուսումնասիրել է «Երևան քաղաքի համայնքին գույք նվիրաբերելու մասին» ՀՀ կառավարության որոշման նախագիծը (այսուհետ՝ Նախագիծ), որի վերաբերյալ հայտնում ենք հետևյալը.

    Հաշվի առնելով Նախագծի 1-ին կետի բովանդակությունը՝ անհրաժեշտ է նշել, որ Նախագծից և կից հիմնավորումներից պարզ չէ, թե Երևան քաղաքի Նուբարաշեն վարչական շրջանի աշխատակազմի կողմից մանկապարտեզի կառուցումը ինչ միջոցների հաշվին է իրականացվելու, ուստի Նախագծի վերաբերյալ ամբողջական դիրքորոշում հնարավոր է ներկայացնել մանկապարտեզի կազմակերպման ֆինանսական գնահատականի և ֆինանսավորման աղբյուրների վերաբերյալ համապատասխան պարզաբանումներ ներկայացնելու դեպքում:
	Ընդունվել է:

Նուբարաշեն վարչական շրջանի ղեկավարը գրությամբ հավաստել է, որ մանկապարտեզի կառուցումը իրականացվելու է Երևանի համայնքի բյուջեի միջոցների հաշվին:

	2
	ՀՀ կառավարությանն առըներ պետական գույքի կառավարման վարչության պետ (2017թ. հունվարի  18-ի N 01/22.22/204-17)
	   Ի պատասխան Ձեր  29.12.2016թ. թիվ ԱԱ/ԷԳ/12866-16 գրության «Երևան քաղաքի համայնքին գույք նվիրաբերելու մասին» Հայաստանի Հանրապետության կառավարության որոշման նախագծի վերաբերյալ ՀՀ կառավարությանն առընթեր պետական գույքի կառավարման վարչությունն առաջարկում է Որոշման նախագծի.

1. վերնագրում և ամբողջ տեքստում «քաղաքի համայնքին» բառերը փոխարինել «քաղաքային համայնքին» բառերով,

2. 2-րդ կետի 1-ին ենթակետում «մեկամսյա» բառից առաջ լրացնել «սույն որոշումն ուժի մեջ մտնելուց հետո» բառերը,

3. 2-րդ կետի 2-րդ ենթակետում «մասնաշենքի» բառը փոխարինել «անշարժ գույքի» բառերով, իսկ «պայմանագրի կնքումը» բառերից հետո լրացնել «, նոտարական վավերացումը» բառերը:

Միաժամանակ հաշվի առնելով, որ ՀՀ կառավարության 13.10.2016թ. թիվ 1067-Ն որոշմամբ հաստատվել է պետական սեփականություն հանդիսացող գույքի նվիրաբերության կարգը, առաջարկում եմ առաջնորդվել ՀՀ կառավարության նշված որոշմամբ հաստատված կարգի պահանջներով:
	Չի ընդունվել:

«Հայաստանի Հանրապետության վարչատարածքային բաժանման մասին» Հայաստանի Հանրապետության օրենքում լրացումներ և փոփոխություններ կատարելու մասին» ՀՀ օրենքի 4-րդ հոդվածի համաձայն պետք է նշվի միայն «քաղաքի» բառը:

Ընդունվել է:

Ընդունվել է:

Չի ընդունվել: ՀՀ կառավարության 2016թ. հոկտեմբերի 13-ի թիվ 1067-Ն որոշումը չի կարգավորում ներկայացված նախագծով նկարագրված հարաբերությունները, մասնավորապես՝ ՀՀ կառավարության վերը նշված որոշմամբ կարգավորվում է նվիրաբերության սուբյեկտի նախաձեռնությամբ պետական գույքը նվիրաբերելու հարաբերությունները, մինչդեռ նախագծով որպես նախաձեռնող հանդես է գալիս ՀՀ կառավարությունը: 

	Երևանի քաղաքապետ                    (2017թ. հունվարի 13-ի N 01/7-148հ)
	Ձեր 29.12.2016թ. հ. ԱԱ/ԷԳ/12866-16 գրությամբ ներկայացված «Երևան քաղաքի համայնքին գույք նվիրաբերելու մասին» ՀՀ կառավարության որոշման նախագծի վերաբերյալ ստորև ներկայացվում են հետևյալ առաջարկությունները.

1. Նախագծի վերնագրից, 1-ին և 2-րդ կետերից հանել «քաղաքի» բառը (հիմք՝ «Հայաստանի Հանրապետության վարչատարածքային բաժանման մասին» Հայաստանի Հանրապետության օրենքում լրացումներ և փոփոխություններ կատարելու մասին» 24.11.2015թ. N ՀՕ-148-Ն օրենքի 4-րդ հոդված):
2. Նախագծի նախաբանից հանել «Տեղական ինքնակառավարման մասին» Հայաստանի Հանրապետության  օրենքի 48-րդ հոդվածի» բառերը:
3. Նախագծի 1-ին կետում «Նուբարաշենի վարչական տարածքի» բառերը փոխարինել «Նուբարաշենի վարչական շրջանի» բառերով: 
	Ընդունվել է:

Չի ընդունվել:

Ընդունվել է:

	ՀՀ արդարադատության նախարար (2017թ. փետրվարի 3-ի N 01/1435-17)
	1. «Երևանի համայնքին գույք նվիրաբերելու մասին» Հայաստանի Հանրապետության կառավարության որոշման նախագծին կից ներկայացված հիմնավորման համաձայն` նախագիծը մշակվել է Հայաստանի Հանրապետության քաղաքացիական օրենսգրքի 605-րդ, «Տեղական ինքնակառավարման մասին» Հայաստանի Հանրապետության օրենքի 48-րդ, «Պետական կառավարչական հիմնարկների մասին» Հայաստանի Հանրապետության օրենքի 4-րդ և «Պետական ոչ առևտրային կազմակերպությունների մասին» Հայաստանի Հանրապետության օրենքի 5-րդ հոդվածներին համապատասխան: Մինչդեռ, նախագծի նախաբանում «Տեղական ինքնակառավարման մասին» Հայաստանի Հանրապետության օրենքի 48-րդ հոդվածին հղում կատարված չէ: Այդ առումով նախագծի նախաբանն անհրաժեշտ է խմբագրել` հաշվի առնելով «Իրավական ակտերի մասին» ՀՀ օրենքի 43-րդ հոդվածի պահանջները:


2. Նախագծի 2-րդ կետի 1-ին ենթակետում «որոշումն ընդունվելուց հետո» բառերն անհրաժեշտ է փոխարինել «որոշումն ուժի մեջ մտնելուց հետո» բառերով:


	Ընդունվել է:

Ընդունվել է:










